II.

LINANGKOB NGA HISGOTANAN:
ANG DIOSNONG PAGPAAMBIT SA DIOSNONG TRINIDAD
ALANG SA DIOSNONG PAMATIGAYON

Mensahe 3

Magkinabuhi diha sa Diosnong Pagpaambit sa Diosnong Trinidad

pinaagi sa Balaod sa Espiritu sa Kinabuhi sa Roma 8

Basahong Kasulatan: Rom. 8:2, 10, 6, 11, 28-29; 12:1-2

Ang labing maayong paagi nga mahimong mananaog mao ang balaod sa
Espiritu sa kinabuhi sa Roma 8, nga capitulo alang sa desperadong mga
matinguhaon—7:24—8:2, 28-29; Sal. 105:4:

A.

Ang Roma 7 mao ang kasinatian sa pagkaanaa nato “sa unod;” ang Roma 8
mao ang kasinatian sa pagkaanaa nato “sa espiritu” (ang diosnong Espiritu nga
nagpuyo sa atong tawhanong espiritu ug nasagol kining duha aron ma-usa ka
espiritu)—vv. 4, 9-10, 16; 1 Cor. 6:17; 2 Tim. 4:22.

Ang pagpahimulos nato sa balaod sa Espiritu sa kinabuhi sa Roma 8 maghatod
nato sa realidad sa Lawas ni Cristo sa Roma 12; nagbuhat sa sulod nato kining
balaora sa magkinabuhi ta diha sa Lawas ug alang sa Lawas—8:2, 28-29; 12:1-2,
11; Fil. 1:19.

Ang Roma 8 maoy punting sa tibuok Biblia ug ang sentro sa uniberso; busa,
kon nagsinati ta sa Roma 8, naa ta sa sentro sa uniberso:

A.

B.

D.

Sa nilabayng eternidad tuyo sa Dios nga mosulod sa tinubos nga katawhan Niya
aron mahimo Siyang kinabuhi nila ug aron mahimo silang hiniusang pagpa-
dayag Niya; kini ang gipunting sa pamatigayon sa Dios—Efe. 1:3-5.

Ang tawo maoy sentro sa kabuhatan sa Dios kay tuyo man Niya nga mapadayag

Siya pinaagi sa tawo; mahimo lang pagpadayag sa Dios ang tawo sa pagsulod

Niya kaniya aron mahimong kinabuhi ug sulod sa tawo ug ipausa ang tawo Ka-

niya aron magkinabuhi kini pinaagi Niya ug ikinabuhi man ngani Siya; sa ingon

niini mapadayag ang Dios gikan sa sulod sa tawo.

Niingon ang Zacarias 12:1 nga, “Mao kini ang giingon ni Jehova, nga nagbuklad

sa mga langit ug nagpahamutang sa mga patukoranan sa yuta ug nagporma sa

espiritu sa tawo sulod niya”:

1. Gitupong sa mga langit ug sa yuta ang espiritu sa tawo kay ang espiritu
nato mao man ang dapit nga gitinguhang puy-an sa Dios—Efe. 2:22; itandi
sa 2 Tim. 4:22.

2. Alang sa yuta ang mga langit, alang sa tawo ang yuta, ug gilalang sa Dios
ang tawo nga dunay espiritu aron mokontak siya sa Dios, modawat sa Dios,
mosimba sa Dios, magkinabuhi sa Dios, magtuman sa tuyo sa Dios alang sa
Dios, ug mausa sa Dios.

Ang sentrong gipunting sa uniberso mao nga nisulod nato ang nahikay nga Tulo-

usang Dios ug nagpuyo karon sa sulod nato; kini ang kinadak-ang milagro; walay

laing naa sa uniberso nga labi pa kaimportante niini—Isa. 66:1-2; Juan 14:23;

15:4.

Matugob gyod unta tang tanan sa kalipay kay nagpuyo man ang Tulo-usang Dios

sa sulod nato ug nausa nato; Siya ang atong kinabuhi ug persona, ug gihimo ta

Niya nga Iyang panimalay—Efe. 3:14-17.



F. Nahikay na ang Tulo-usang Dios pinaagi sa pagpakatawo, pagkalansang sa
krus, pagkabanhaw, ug pagkayab aron mahimong balaod sa Espiritu sa kina-
buhi nga gitaod sa atong espiritu ingog “siyentipikong” balaod, awtomatikong
prinsipyo; usa kini sa kinadak-ang mga nadiskobre, mga napahiuli man ngani,
sa pamatigayon sa Dios—Rom. 8:2-3, 10-11, 34, 16.

G. Ang Espiritu sa kinabuhi, ang Espiritu sa Dios, ang Espiritu ni Cristo, si Cristo
mismo, ug ang Espiritung nagpuyo-sa-sulod sa Roma 8:2, 9-11 nagpasabot tanan
sa sinagol nga Espiritu nga naghatag og kinabuhi—itandi sa Exo. 30:22-25; Fil.
1:19; 1 Cor. 15:45b:

1. Sa pamulong ang Espiritu sa Dios, pareho rag kahulogan ang Espiritu ug
ang Dios, nagpakita nga usa ra ang Espiritu ug ang Dios—Rom. 8:9.

2. Maingon man sab, ang Espiritu ni Cristo, ang Espiritu Niya nga nagbanhaw
ni Jesus gikan sa mga minatay, ug ang Espiritu sa kinabuhi sa Roma 8 nag-
pakita nga ang Espiritu mao si Cristo, ang nagbanhaw, ug ang kinabuhi; busa,
kay nagpuyo man sa sulod nato ang Espiritu, naa sa sulod nato ingon nga
kinabuhi ang tanang tulo sa Tulo-usang Dios—vv. 9, 11, 2.

3. Ang Espiritu sa Roma 8 mao ang malangkobon-sa-tanan nga Espiritu nga
kinataposang kahingpitan ug ang pagdangat, ang pag-aplikar, sa Tulo-usang
Dios kanato.

4. Naa sa sulod nato ang Tulo-usang Dios nga malangkobon-sa-tanan nga Espi-
ritu aron masinati ug mapahimuslan nato sa paghimo nato Kaniya nga atong
kinabuhi ug persona; kita ang sudlanan sa Tulo-usang Dios—2 Cor. 4:7.

H. Sa nadawat na nato ang Ginoo sa pagtuo nato Kaniya, nagbuhat Siya ingon
nga balaod sa Espiritu sa kinabuhi aron ipaambit ang Iyang Kaugalingon isip
diosnon, dili linalang nga kinabuhi sa Dios (Gk. zoe) nganhi sa atong espiritu;
makita gyod unta natong tanan ang dakong pinadayag nga labing menos zoe
ang usa ka bahin sa atong pagkatawo, ang atong espiritu; ipatumong ngani nato
sa espiritu ang atong salabotan, mahimong zoe ang atong salabotan, nga nag-
representar sa atong kalag; ikapaambit sab ang zoe nganha sa atong lawas nga
dunay kamatayon pinaagi sa pagbuhat sa balaod sa Espiritu sa kinabuhi; sa
ingon niini mahimo tang mga tawo nga zoe sa tibuok natong pagkatawo nga
dunay tulo ka bahin aron mahimo tang syudad nga zoe, ang Bag-ong Jerusalem—
Bug. 21:6; 22:1-2, 14.

I. Sa kinataposan, mag-andam nato kining kinabuhia aron mahimo tang panga-
saw-onon ni Cristo, nga magpabalik sa Ginoo ug maghatod nato sa sunod nga
panahon; tungod niini naa sa Roma 8 ang mahinungdanong sentro sa Biblia ug
sa uniberso.

III. Gipadayag sa Roma 8 nga gihatag sa nahikay nga Tulo-usang Dios isip ba-
laod sa Espiritu sa kinabuhi ang diosnong kinabuhi ngadto sa mga magtu-
tuo alang sa ilang pagkinabuhi; kini ang pagsinati sa diosnong pagpaambit
sa Diosnong Trinidad—vv. 2, 10, 6, 11, 28-29:

A. Tkapasama sa elektrisidad ang nahikay nga Tulo-usang Dios nga Espiritung
taghatag-og-kinabuhi nga gitaod na sa atong espiritu; ang pagbuhat sa Dios isip
balaod sa diosnong “elektrisidad” sa sulod nato nagkinahanglan nga mobulig ta
sa “pagpaandar” ning balaora pinaagi sa pag-ampo—Col. 4:2; Efe. 6:17-18; 1 Tes.
5:17; itandi sa Mat. 24:27 (tan-awa ang kataposang duha ka tudling sa nota 1).

B. Sa mapadayonon tang mohikap sa Ginoo, mapadayonong mokontak Niya diha
sa atong espiritu, awtomatiko, diha-dayon, ug walay pagpangusog nga mobuhat
sa sulod nato ang balaod sa Espiritu sa kinabuhi—Heb. 11:1, 5-6; 2 Cor. 4:13;



Mat. 8:3, 15; 9:20-21, 29; 14:36; 17:7; 20:34; Juan 4:23-24; Fil. 2:12-13; Rom. 8:2,
4,6, 13-16, 23; 1 Tes. 5:16-18.

C. Ang kahulogan sa pag-ampo pagsuyop man nato sa Dios; labi tang mokontak
sa Dios, labi sab Siyang masuyop nato; ug labi Siyang masuyop nato, labi sab
Siyang mapahimuslan nato ingon nga atong kahayag ug kaluwasan—2 Hari
19:30; Isa. 37:31; Mat. 6:6; Sal. 119:15:

1.

Niingon si David sa Salmo 27:1 nga, “Si Jehova ang akong kahayag ug ang
akong kaluwasan”; gikontak ug gisuyop niya ang Dios sa pagsud-ong niya
Kaniya ingon nga katahom (v. 4); busa, nahayagan siya ug naluwas sa sulod.
Dunay alawitong niingon nga, “Segun sa akong kahimtang” (Mga Alawiton,
#1048); nagpasabot kini nga moduol gyod ta sa Dios segun sa atong kahim-
tang nga dili maningkamot sa pagpamaayo o pag-usab ba sa atong kahim-
tang; nadawat nato si Cristo sa ingon niini, ug maggawi gyod ta diha ni
Cristo sa ingon niini—Col. 2:6-7a.

Ang pag-ampo pagduol man nato sa Ginoo segun sa atong kahimtang; inig-
duol nato sa Ginoo, ipadayag gyod nato ang atong kahimtang sa sulod sa Iyang
atubangan ug sultian Siya nga nakulangan ta sa tanang bahin; bisan pag
maluyahon, naglibog, nasubo, ug naamang ta, makaduol gihapon ta sa Dios;
bisan unsa pa ang kahimtang nato sa sulod, dad-on gyod nato kini sa Dios.
Imbis magtagad sa atong kahimtang, mosulod gyod ta sa presensya sa Dios
aron mokontak Niya sa pagtutok, pagsud-ong, pagdayeg, pagpasalamat,
pagsimba, ug pagsuyop Kaniya; makapahimulos dayon ta sa kadato sa Dios,
makatilaw sa Iyang katam-is, makadawat Niya nga kahayag ug gahom,
ug magmalinawon sa sulod, magmasanagon, magmalig-on, ug magamhan,;
makat-on dayon ta nga kanunayng madugtong Niya sa mangalagad ta sa
pulong sa mga balaan—1 Ped. 4:10-11; 2 Cor. 2:17; 13:3.

D. Ang kahulogan sa pag-ampo pagpadayag sab nato sa Dios; niingon si David sa
Salmo 27:4 nga nagtinguha siya nga dili lang mosud-ong sa katahom ni Jehova
kondili “magpakisayod [sab] sa Iyang templo”; ang magpakisayod kana mang
papamulongon ang Dios sa sulod nato aron ang mga pulong nga gipamulong
nato Kaniya sa pag-ampo mao gyod ang pagpamulong Niya sa sulod nato, ang
mga pamulong sa Dios:

1.

Ang tinuod nga pag-ampo pagduol man nato sa Dios, papamulongon ang
Dios sa sulod nato, ug ipamulong natog balik sa Dios ang gipamulong Niya:
“Sa dihang moingon Ka, Pangitaa ang Akong nawong, / Moingon Nimo ang
akong kasingkasing, Pangitaon ko ang Imong nawong, O Jehova” (v. 8).

Kon tinuod natong matandog, makontak, ug masuyop ang Dios, mamulong
Siya sa sulod nato; moampo dayon ta segun sa gipamulong Niya sa sulod;
ang pag-ampo pagduol man nato sa Dios, pakigtagbo Niya, pagduol Kaniya,
pakigsultianay Niya, ug pagsuyop Kaniya aron makapamulong Siya nato sa
sulod; moampo ngani ta Niya pinaagi sa Iyang mga pulong kanato, magpa-
dayag sa Dios ang atong pag-ampo—dJuan 15:7.

Sa unang aspeto sa atong pag-ampo, makig-ambitay ta sa Dios, nga modihog
dayon nato sa Iyang luwan alang sa buhat ug mopadayag sa tuyo Niya ka-
nato; ang ikaduhang aspeto sa atong pag-ampo mao dayon ang pagpakisayod
nato sa Ginoo sa pagpangamuyo Kaniya kalabot sa Iyang kabubut-on ug sa
Iyang luwan alang sa buhat; buhaton dayon nato ang tuyo sa pag-ampo sa
pagtambayayong nato sa Dios aron mahimong masigka-magbubuhat Niya—
Isa. 62:6-7; 45:11; Ezeq. 22:30; Dan. 9:2-4; 1 Sam. 12:23; 1 Cor. 3:9; 2 Cor.
6:1a.



4. Magpasidungog sa Dios ang mga pag-ampong nagpakisayod; makamao mo-
ampo si David kay kanunay man siyang nagpakisayod ni Jehova (1 Sam.
22:10; 23:2, 4; 30:8; 2 Sam. 2:1; 5:19, 23); human mamulong ang Dios kang
David pinaagi ni Natan nga propeta, “nilingkod [si David] sa atubangan ni
Jehova” (7:18) ug giingnan niya ang Ginoo nga, “Buhaton Mo ingon sa Imong
gipamulong” (v. 25b); giingnan dayon niya ang Ginoo nga tungod sa Iyang
pagpamulong, “Napalgan sa Imong sulugoon diha sa iyang kasingkasing ang
pag-ampo ning pag-ampoa Kanimo” (v. 27).

E. Mobulig gyod ta sa nagpuyo-sa-sulod, gitaod, awtomatiko, ug nagbuhat-sa-sulod
nga Dios nga balaod sa Espiritu sa kinabuhi sa pagpakigsultianay nato Kaniya
aron mamintinar ang pakig-ambitay nato Kaniya—Rom. 10:12-13; Gen. 13:18;
1 Tes. 5:17; Efe. 6:17-18; Fil. 4:5-7, 12-13; Sal. 62:7-8.

IV. Mamati ngani ta sa pagbati sa espiritu sa sulod, molihok ang balaod sa Espi-
ritu sa kinabuhi sa sulod nato; ang sekreto sa atong Cristohanong kinabuhi
nga kat-onan gyod natong tanan makita sa Roma 8:6, nga mao ang labing
importanteng versiculo sa Biblia kalabot sa espirituhanong kasinatian nato
ni Cristo isip balaod sa Espiritu sa kinabuhi—“ang salabotang gipatumong
sa unod kamatayon man, apan ang salabotang gipatumong sa espiritu kina-
buhi ug kalinaw:”

A. Ang pagpatumong sa salabotan sa unod nagpasabot nga nidapig ta sa unod,
nibulig sa unod, ug niuyon sa unod; ang pagpatumong sa salabotan sa espiritu
pagpamati man nato sa espiritu, pagdapig sa espiritu, pagbulig sa espiritu, ug
pag-uyon sa espiritu, sa ato pa, pagtagad sa atong espiritu—Mal. 2:15-16.

B. Mamati ngani ta sa pagbati sa espiritu sa sulod, mosunod sa pagbati sa kina-
buhi ug kalinaw sa sulod, nagpasidungog ta sa Ginoo nga Ulo sa Lawas alang
sa bugtong-talagsaong lihok Niya; sa pag-alagad sa ebanghelyo ni apostol Pablo
binihag siya ni Cristo, nga wala magpadumala sa dayag nga palibot niya kondili
sa pagkaanaa niyay “pahulay sa akong espiritu” (2 Cor. 2:13); ang iyang espiritu
maoy labing importanteng bahin sa iyang pagkatawo, ug gidominahan, giduma-
lahan, gimandoan, gipalihok, ug gigiyahan siya sa iyang nasagol nga espiritu
(1 Cor. 2:15; Rom. 8:16; 1 Cor. 6:17; 2 Cor. 2:12-14; 7:5-6).

V. Sa kinataposan, ang pagkinabuhi nato diha sa diosnong pagpaambit sa
Diosnong Trinidad sa pagpahimulos nato sa nagpuyo-sa-sulod ug awtoma-
tikong balaod sa Espiritu sa kinabuhi naa sa Lawas ni Cristo ug alang sa
Lawas ni Cristo sa tumong nga himoon tang Dios sa kinabuhi, kinaiya, ug
pagpadayag apan dili sa ranggo sa pagka-Dios aron mahuman ang tumong
sa walay kataposang pamatigayon Niya—ang Bag-ong Jerusalem—Rom.
8:2, 28-29; 12:1-2; 11:36; 16:27; Fil. 1:19; itandi sa Gal. 1:15-16; 2:20; 4:19, 26-28,
31.

